Cofnodion cyfarfod o Gyngor Cymuned Aberdaron a gynhaliwyd nos Lun, lonawr
12fed, 2025 am 7.30 y.h. yn Neuadd Rhoshirwaun

Presennol: Y Cynghorwyr Dewi Evans, Mari Evans, Wil Evans, Dafydd Myrddin, Jaci
Jones, Nesta Roberts, Aled Williams, Dafydd Williams, Gareth Williams (Cyngor
Gwynedd), Robert Williams, Wenda Williams, Y clerc Phil Hughes.

Yn y Gadair: Y Cynghorydd Emlyn Jones

1) Ymddiheuriadau a Datgan Diddordeb: Derbyniwyd ymddiheuriadau gan y
Cynghorydd Gwenllian Haf.

2) Cyhoeddiadau’r Cadeirydd: Nid oedd cyhoeddiadau. Mynegodd y cynghorwyr eu
cydymdeimlad gyda theulu’r Cadeirydd ar eu profedigaeth ddiweddar.

3) Llofnodi cofnodion y cyfarfod a gynhaliwyd ar nos Lun, Rhagfyr 8fed 2025:
Derbyniwyd y cofnodion fel rhai cywir, a fe'u llofnodwyd gan y Cadeirydd.

4) Materion yn codi o’r cofnodion:

i.  Ymatebion Cyngor Gwynedd i faterion ffyrdd a llwybrau :
Mae gwter wedi’i gau fyny ar 16n y Rhiw tuag at Benygroeslon — Ymatebodd
Cyngor Gwynedd a dweud bod y draen eisoes wedi cael sylw ger Maen Hir. Mae draen
arall ger cyffordd Bodwyddog Fawr, Y Rhiw, wedi ei gynnwys ar restr waith i’r lori lanhau
a chaiff sylw pan fydd yn ymweld &’r cyffiniau nesaf.

Mae polion ffon (Llinellau ffon) wedi disgyn a’u gadael ar y 16n o Blas yn Rhiw
fyny at bentref y Rhiw — Ni welodd Cyngor Gwynedd y polion na llinellau ffén ar y
clawdd, ac mae’r clerc wedi pasio’r wybodaeth ymlaen at Openreach.

Problemau rhyngrwyd a signal ffon yn Aberdaron — Derbyniwyd ymateb gan yr AS
Liz Saville Roberts ar 6l iddi holi Openreach a Vodafone. Dywed Openreach fod llawer o
god post LL53 wedi derbyn cysylltiad ffeibr erbyn hyn a bod cynlluniau mewn lle i osod
mwy yn yr ardal. Dywed hefyd fod llawer o lefydd yn yr ardal eisoes yn defnyddio
llinellau ffon digidol. Ymateb Vodaphone oedd dweud fod problemau'r ardal wedi eu
datrys a bod y signal yn iawn ac yn sefydlog erbyn hyn.

ii. Materion yr Eglwys Newydd



Yn 6l Gallaghers y tywydd garw sydd wedi amharu ar ddal ymlaen gyda’r gwaith. Maent
yn bwriadu symud y sgaffald sydd wedi ei godi tu mewn i'r Eglwys yn barod at ran nesaf
y gwaith. Mae Cyfeillion yr Eglwys wedi cael prisiau am osod drysau newydd ac wedi
gwneud cais am grant i'w ariannu.

iii. Y Fynwent - Nid oedd diweddariad
iv. Y Cae Chwarae

Cafodd y clerc ymateb gan gymdogion y cae chwarae yn caniatau’r defnydd o’u
rhyngrwyd i gysylltu camerau’r cae chwarae. Bydd y clerc yn cysylltu gyda chwmni
Wicksteed i drefnu archwiliad. Penderfynwyd cau'r cae chwarae nes bydd yr archwiliad
wedi’i gynnal.

v. Tendr llwybrau, cae chwarae ac Eglwys Newydd
Bydd hysbyseb yn cael ei roi i fyny ar hysbysfyrddau’r ardal ac ar Facebook gyda
dyddiad cau o 30ain o Fawrth 2026 a chaiff contractwyr eu dewis yng nghyfarfod mis
Ebrill.

vi. Ymddiriedolaeth Catherine Bodwrda

Penderfynwyd fel Cyngor i gymryd cyfrifoldeb o’r ymddiriedolaeth yn dilyn yr ymweliad
gan ymddiriedolwyr yn y cyfarfod diwethaf. Cynhaliwyd pleidlais i benodi ymddiriedolwyr
i greu is-bwyllgor. Etholwyd y Cynghorwyr canlynol: Dafydd Myrddin, Nesta Roberts,
Aled Williams a’r Cynghorydd Sir, Gareth Williams. Bydd y Cynghorydd Mari Evans ac
Elen Roberts yn parhau fel ymddiriedolwyr.

5) Gohebiaethau:

e Digwyddiad ar y cyd Un Llais Cymru a Chymorth Cynllunio Cymru — Dyddiad
19eg o Fawrth 10:30 — 1:30yp £53 yr un trwy Teams — Os oes diddordeb gan
unrhyw un.

e Gwahoddiad — sesiwn galw-i-mewn yn hen dy Ysgol Deunant, Aberdaron 19eg o
lonawr am 5-6.30y.h.

6) Cynllunio
C26/0002/30/LL - Ty Mawr, Botwnnog, Pwllheli, Gwynedd, LL53 7SS - Dymchwel yr
annedd presennol a'r adeiladau allanol presennol ynghyd &g ail-godi ac ail-leoli'r



annedd y tu allan i'r Ardal Rheoli Newid Arfordirol ynghyd & mynediad, seilwaith, draenio
a gwaith tirlunio cysylltiol — Dim gwrthwynebiad gan y mwyafrif.

7) Ariannol

Trafodwyd Praesept 2026/27 ac yn sgil cynnydd prisiau yn gyffredinol fe gytunwyd i
godiad o £1000 am y flwyddyn.

Derbyniadau — Dim derbyniadau fis yma.

Taliadau
Phil Hughes (Cyflog) £294.53
HMRC (PAYE) £73.80
HSBC (Ffioedd) £0.40
Neuadd Rhoshirwaun (Cyfarfod) £25

8) Materion ffyrdd a liwybrau

1.

Ysgol Pont-y-Gof - mae traffig yn flér iawn pan mae plant yn mynd a dod o’r ysgol
gyda cheir yn parcio ym mhob man. Addawodd y Cyng. Gareth Williams y
byddai’'n pasio’r sylwadau ymlaen.

Mae dwr yn llifo o’r 16n wrth Hendre Bach tuag at Dy Mynydd. Edrychai fel ei fod
yn dod o gae Gwythrian.

Mae twll yn y 16n wrth Ysgol Crud y Werin — penderfynwyd cysylltu gydag adran
Priffyrdd Cyngor Gwynedd.

Mae twll yn 16n Nant Eiddon — penderfynwyd cysylltu gydag adran Priffyrdd
Cyngor Gwynedd.

Mae biniau yn hel mwd a dwr yn sefyll yng Nghapel Uwchmynydd — cysylltu gyda
Chyngor Gwynedd.

Cynbhelir cyfarfod nesaf y Cyngor ar nos Lun, Chwefror 9fed yn Neuadd y Rhiw.



